
তথ্যবিবরণী                                                                                                  নম্বর : ৪০১৪

ইমাম সমাজকে সামাজিক অন্যায় ও অবক্ষয়ের বিরুদ্ধে সক্রিয় হতে হবে
                                                                    --- ধর্ম প্রতিমন্ত্রী

ঢাকা, ৪ কার্তিক (২০ অক্টোবর) :
	ধর্ম প্রতিমন্ত্রী আলহাজ¦ এডভোকেট শেখ মোঃ আব্দুল্লাহ বলেছেন, সন্ত্রাস, জঙ্গিবাদ, দুর্নীতি ও মাদকের বিরুদ্ধে দেশের খতিব ও ইমামগণ যেভাবে ভূমিকা রাখছেন তা সত্যিই প্রশংসনীয়। ইমাম সমাজকে সামাজিক অন্যায় ও অবক্ষয়ের বিরুদ্ধে আরো সক্রিয়ভাবে দায়িত্ব পালন করতে হবে। তিনি দেশের খতিব ও ইমামগণের প্রতি তাঁদের আলোচনা ও বয়ানের মাধ্যমে মানবিক মূল্যবোধসম্পন্ন সমাজ তৈরিতে আরো বেশি অবদান রাখার আহ্বান জানান।
	প্রতিমন্ত্রী গতকাল চক বাজার শাহী মসজিদ চত্বরে জাতীয় ইমাম সমাজ আয়োজিত জাতীয় ইমাম সম্মেলন-২০১৯ এ প্রধান অতিথির বক্তব্যে এসব কথা বলেন। জাতীয় ইমাম সমাজের সভাপতি মাওলানা কারি আবুল হোসাইন সম্মেলনে সভাপতিত্ব করেন। 
	সম্মেলনে ইমাম-খতিব ও আলেম-ওলামাদের কল্যাণে বিভিন্ন দাবি তুলে ধরা হলে প্রতিমন্ত্রী তাঁর মন্ত্রণালয় ও সরকারের সামর্থ্যরে সাথে সংগতিপূর্ণ সব দাবি পূরণের আশ্বাস দেন।
#
আনোয়ার/নাইচ/রফিকুল/জয়নুল/২০১৯/২১০০ঘণ্টা

তথ্যবিবরণী                                                                                                  নম্বর : ৪০১৩
উন্নয়নের প্রাথমিক পর্যায়ে প্রবৃদ্ধি ও বৈষম্য সামন্তরালভাবে চলে                                                                    	                                             --- পরিকল্পনা মন্ত্রী
ঢাকা, ৪ কার্তিক (২০ অক্টোবর) :
	পরিকল্পনা মন্ত্রী এম এ মান্নান বলেছেন, উন্নয়নের প্রাথমিক পর্যায়ে প্রবৃদ্ধি ও বৈষম্য সামন্তরালভাবে চলে। দেশের আয় ও প্রবৃদ্ধি বাড়ছে, পাশাপাশি বৈষম্যও কিছুটা বাড়ছে। উন্নয়নের প্রাথমিক পর্যায়ে এটাকে পুরোপুরি পরিহার করা সম্ভব নয়।
	মন্ত্রী আজ ঢাকায় বাংলাদেশ ইনস্টিটিউট অভ্ গভর্নেন্স এন্ড ম্যানেজমেন্ট (বিআইজিএম) আয়োজিত পলিসি এনালাইসিস বিষয়ক সেমিনার ও বিআইজিএম ৭ম ব্যাচের সনদ বিতরণী অনুষ্ঠানে প্রধান অতিথির বক্তৃতায় এসব কথা বলেন।
	অনুষ্ঠানে অন্যান্যের মধ্যে বক্তৃতা করেন বিআইজিএমের বোর্ড অভ্ ট্রাস্টির চেয়ারপার্সন ও সাবেক সচিব এম মতিউল ইসলাম, সাবেক অর্থ সচিব ও বিআইজিএমের পরিচালক ড. মোহাম্মদ তারেক, বিপিএটিসির রেক্টর মোঃ রাকিব হোসেন প্রমুখ।
#
শাহেদ/ফারহানা/সঞ্জীব/জয়নুল/২০১৯/১৯৪০ ঘণ্টা
 


তথ্যবিবরণী                                                                                                     নম্বর : ৪০১২
পার্বত্য চট্টগ্রাম চুক্তি বাস্তবায়ন ও পরিবীক্ষণ কমিটির ৪র্থ সভা অনুষ্ঠিত
ঢাকা, ৪ কার্তিক (২০ অক্টোবর) :
	পার্বত্য চট্টগ্রাম চুক্তি বাস্তবায়ন ও পরিবীক্ষণ কমিটির ৪র্থ সভা আজ সংসদ ভবনে পার্বত্য চট্টগ্রাম শান্তি চুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যদা) আবুল হাসানাত আবদুল্লাহ, এমপি’র সভাপতিত্বে তাঁর কার্যালয়ে অনুষ্ঠিত হয়। 
	সভায় আবুল হাসানাত আবদুল্লাহ, এমপি বলেন, পার্বত্য অঞ্চলে স্থায়ী শান্তি প্রতিষ্ঠার লক্ষ্যে ঐতিহাসিক পার্বত্য চট্টগ্রাম চুক্তি সম্পাদিত হয়। তাই এই চুক্তির মর্ম যথাযথভাবে অনুধাবন করে এর পূর্ণাঙ্গ বাস্তবায়নে এগিয়ে আসতে হবে।
	সভায় কমিটির সদস্য পার্বত্য চট্টগ্রাম আঞ্চলিক পরিষদের চেয়ারম্যান জ্যোতিরিন্দ্র বোধিপ্রিয় লারমা, ভারত প্রত্যাগত উপজাতীয় শরণার্থী প্রত্যাবাসন ও পুনর্বাসন এবং অভ্যন্তরীণ উদ্বাস্তু নির্দিষ্টকরণ ও পুনর্বাসন সম্পর্কিত টাস্কফোর্সের চেয়ারম্যান কুজেন্দ্রলাল ত্রিপুরা, এমপি উপস্থিত ছিলেন। এছাড়া সভায় বিশেষ আমন্ত্রণে পার্বত্য চট্টগ্রাম বিষয়ক মন্ত্রণলায়ের মন্ত্রী বীর বাহাদুর উশৈসিং, পার্বত্য চট্টগ্রাম আঞ্চলিক পরিষদের সদস্য গৌতম কুমার চাকমা এবং পার্বত্য চট্টগ্রাম বিষয়ক মন্ত্রণালয়ের সচিব উপস্থিত ছিলেন।
	সভায় আগামী ৪ মাসের মধ্যে পার্বত্য চট্টগ্রাম ভূমি বিরোধ নিষ্পত্তি বিধিমালা চূড়ান্তকরণ, পার্বত্য জেলা পরিষদ ও পার্বত্য চট্টগ্রাম আঞ্চলিক পরিষদের নিকট ন্যস্ত হয়নি, সেসকল প্রতিষ্ঠান ও দপ্তরসমূহ দ্রুত ন্যস্তকরণের বিষয়ে সংশ্লিষ্ট মন্ত্রণালয় ও বিভাগকে নির্দেশনা প্রদানের লক্ষ্যে পার্বত্য চট্টগ্রাম বিষয়ক মন্ত্রণালয়ের সচিবকে দায়িত্ব প্রদান করা হয়। তিন পার্বত্য জেলায় যে সকল জমির লিজ বাতিল করা হয়েছে, সে সকল জমি সরকারের নিকট ন্যস্ত হয়েছে কিনা এবং যে সকল জমি সরকারের নিকট ন্যস্ত হয় নাই তার পরিমাণ কত, এ বিষয়ে তিন পার্বত্য জেলা প্রশাসকের নিকট থেকে মতামত চাওয়ার সিদ্ধান্ত গৃহীত হয়।
#
এনায়েত/ফারহানা/মোশারফ/জয়নুল/২০১৯/১৯১৫ঘণ্টা

তথ্যবিবরণী                                                                                                 নম্বর : ৪০১১
খড়কুটো আঁকড়ে ধরা ঐক্যফ্রন্ট জনগণের সাড়া পাচ্ছে না
                                                     --- তথ্যমন্ত্রী
ঢাকা, ৪ কার্তিক (২০ অক্টোবর) :
	‘খড়কুটো আঁকড়ে ধরা ঐক্যফ্রন্ট জনগণের সাড়া পাচ্ছে না’ বলেছেন তথ্যমন্ত্রী ড. হাছান মাহ্মুদ।
	মন্ত্রী বলেন, ‘তারা (ঐক্যফ্রন্ট) যে সমাবেশ করতে যাচ্ছেন, বিভিন্ন জায়গায় মানববন্ধন করতে যাচ্ছেন এই জন্য তাদেরকে অভিনন্দন। কারণ, আমরা চাই রাজপথে এবং সংসদ শক্তিশালী বিরোধীদল থাকুক। কিন্তু তারা এই সব সভা সমাবেশ করে জনগণের কোনো সাড়া পাচ্ছে না এবং কোনো ইস্যুও খুঁজে পাচ্ছে না। 
	আজ রাজধানীর কাকরাইলে নবনির্মিত তথ্য ভবন মিলনায়তনে গণযোগাযোগ অধিদপ্তর আয়োজিত সরকারি প্রচার কার্যক্রমে উদ্ভাবন ও সেবা সহজীকরণ বিষয়ে জেলা তথ্য অফিসারদের কর্মশালায় প্রধান অতিথির বক্তৃতা শেষে এ বিষয়ে সাংবাদিকদের প্রশ্নের উত্তরে মন্ত্রী এসব কথা বলেন। তথ্য প্রতিমন্ত্রী ডা. মোঃ মুরাদ হাসান ও তথ্যসচিব আবদুল মালেক এ সময় উপস্থিত ছিলেন।
	‘সরকারের দেশ পরিচালনার নৈতিক অধিকার নেই’-বিএনপি’র এহেন মন্তব্যের প্রতি তথ্যমন্ত্রীর দৃষ্টি আকর্ষণ করা হলে তিনি বলেন, ‘আমরা আজকে জনগণের ম্যান্ডেট নিয়ে পরপর তিন তিনবার নির্বাচিত হয়ে রাষ্ট্র পরিচালনা করার দায়িত্ব পালনের সুযোগ পেয়েছি। বিএনপির এটি কোনো নতুন কথা নয়, পুরনো ঢোলই তারা বাজাচ্ছে।’
	সাংবাদিকরা এ সময় এমপি রাশেদ খান মেননের ক্যাসিনো সংশ্লিষ্টতা নিয়ে প্রশ্ন করলে মন্ত্রী বলেন, ‘কয়েকটি পত্রিকার অনলাইন ভার্সনে আমিও বিষয়টি দেখেছি, তবে বিষয়টি তদন্তাধীন। তদন্তাধীন বিষয় নিয়ে আমি কোন মন্তব্য করতে চাই না।’
	ড. হাছান মাহ্মুদ বলেন, ‘যারা অবৈধ ক্যাসিনো পরিচালনা করতো তাদেরকেই ধরা হয়েছে। সবাই দুর্নীতিবাজ। মাননীয় প্রধানমন্ত্রী দেশকে পরিশুদ্ধ করার জন্য, দেশ থেকে সব ধরনের অনিয়ম দূর করার জন্য সব ধরণের পদক্ষেপ গ্রহণ করেছেন। ধীরে ধীরে দায়ী সবার বিরুদ্ধেই ব্যবস্থা গ্রহণ করা হবে।’
	জেলা তথ্য অফিসারদের উদ্দেশ্যে মন্ত্রী বলেন, তথ্য মন্ত্রণালয়ের কাজ হচ্ছে সরকারের সাথে জনগণের সেতুবন্ধ রচনা করা এবং দেশ ও জাতির প্রয়োজনে একটি ন্যায়ভিত্তিক, জ্ঞানভিত্তিক সমাজ প্রতিষ্ঠার জন্য সমাজকে উদ্বুদ্ধ করা। সেই লক্ষ্যেই গণযোগাযোগ অধিদপ্তর দীর্ঘদিন ধরে কাজ করছে। গত দশ বছরে প্রচার প্রচারণার ক্যানভাস অনেক পরিবতির্ত হয়ে গেছে। সময় এসেছে পুরনো ধাঁচের প্রচার কার্যক্রম বদলে ফেলে আধুনিক যুগোপযোগী, তথ্য ও যোগাযোগ প্রযুক্তি ব্যবহার করে, সামাজিক যোগাযোগ মাধ্যমকে সাথে নিয়ে সমন্বিত প্রচার কার্যক্রম পরিচালনা করার।
	তথ্য প্রতিমন্ত্রী ডা. মোঃ মুরাদ হাসান তার বক্তৃতায় বলেন, ‘বঙ্গবন্ধুর আদর্শে অনুপ্রাণিত হয়ে সোনার বাংলা গড়ার লক্ষ্যে সকলকে একাগ্রভাবে কাজ করতে হবে। তথ্য মন্ত্রণালয় এক্ষেত্রে পূর্ণ সহযোগিতা দিতে সদা প্রস্তুত।’
	তথ্যসচিব আবদুল মালেক বলেন, ‘প্রজাতন্ত্রের কর্মচারী হিসেবে নিজের কাজকে শুধু চাকুরি না ভেবে দেশ ও মানুষের কল্যাণে ব্রতী হয়ে কাজ করতে হবে। তবেই দেশ এগিয়ে যাবে।’
	গণযোগাযোগ অধিদপ্তরের মহাপরিচালক মোঃ জাকির হোসেনের সভাপতিত্বে অধিদপ্তরের কর্মকর্তা ও দেশব্যাপী ৬৮টি তথ্য অফিসের প্রতিনিধিরা কর্মশালায় যোগ দেন।
#
আকরাম/ফারহানা/রফিকুল/জয়নুল/২০১৯/১৯১০ঘণ্টা


তথ্যবিবরণী                                                                                                  নম্বর : ৪০১০
ত্রাণ প্রতিমন্ত্রীর সাথে ডব্লিউএফপি এর প্রতিনিধিদলের সাক্ষাৎ
ঢাকা, ৪ কার্তিক (২০ অক্টোবর) :
	দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমানের সাথে আজ ঢাকায় মন্ত্রণালয়ের সম্মেলন কক্ষে ডব্লিউএফপি এর কান্ট্রি রিপ্রেজেন্টেটিভ জরপযধৎফ জধমধহ এর নেতৃত্বে ১০ সদস্যের একটি প্রতিনিধিদল সাক্ষাৎ করেন। 
	সাক্ষাৎকালে প্রতিমন্ত্রী বলেন, মিয়ানমার নাগরিকদের যত দ্রুত তাদের নিজ দেশে প্রত্যাবর্তন করানো যায় ততই সবার জন্য মঙ্গল। রোহিঙ্গাগণ যাতে আত্মমর্যাদা ও নাগরিক অধিকার নিয়ে তাদের নিজ দেশে ফিরতে পারে সে বিষয়ে প্রয়োজনীয় সহযোগিতায় এগিয়ে আসতে প্রতিমন্ত্রী সকলের প্রতি আহ্বান জানান।
	প্রতিনিধিদলের সদস্যরা এ সময় বলেন, মিয়ানমার নাগরিক রোহিঙ্গাদের এদেশে আশ্রয় দিয়ে সরকার যে মানবিকতার পরিচয় দিয়েছে তা সারাবিশ্বে  প্রশংসনীয়।
	এ সময় মন্ত্রণালয়ের সিনিয়র সচিব মোঃ শাহ্ কামাল, অতিরিক্ত সচিব মোঃ আকরাম হোসেন ও মোঃ মোহসীন উপস্থিত ছিলেন।                                 
ত্রাণ প্রতিমন্ত্রীর সাথে টিআইবি প্রতিনিধিদলের সাক্ষাৎ
	দুর্যোগ ব্যবস্থাপনা ও ত্রাণ মন্ত্রী ডা. মোঃ এনামুর রহমানের সাথে আজ ঢাকায় মন্ত্রণালয়ের তাঁর অফিস কক্ষে টিআইবি’র নির্বাহী পরিচালক ড. ইফতেখারুজ্জামানের নেতৃত্বে ছয় সদস্যের একটি প্রতিনিধিদল সাক্ষাৎ করেন। 
	এ সময় প্রতিমন্ত্রী বলেন, ত্রাণ বিতরণে সরকার সর্বোচ্চ সতর্কতা, স্বচ্ছতা ও জবাবদিহিতা নিশ্চিত করায় এবার কোথাও কোনো অনিয়মের অভিযোগ পাওয়া যায়নি। আগাম সতর্কতা অবলম্বন করায় ঘূর্ণিঝড় ফণি’র মতো দুর্যোগ সরকার সফলতার সাথে মোকাবিলা করেছে। তিনি বলেন, টিআইবি’র গঠনমূলক যেকোনো সমালোচনা ও পরামর্শ সরকার আন্তরিকতার সাথে গ্রহণ করবে। বন্যা পরবর্তী টিআইবি’র প্রতিবেদনকে প্রতিমন্ত্রী অভিনন্দন জানান। 
	সরকার গত বন্যার মতো দুর্যোগ সফলতার সাথে মোকাবিলা করায় টিআইবি প্রশংসা করে এবং ভবিষ্যতে যেন আরো সুষ্ঠুভাবে ত্রাণ বিতরণ করা যায় যে বিষয়ে তারা পরামর্শ প্রদান করবে বলে জানান।
	মন্ত্রণালয়ের সিনিয়র সচিব মোঃ শাহ্ কামাল এবং অতিরিক্ত সচিব মোঃ আকরাম হোসেন এ সময় উপস্থিত ছিলেন।
#
সেলিম/ফারহানা/রফিকুল/জয়নুল/২০১৯/১৯০০ঘণ্টা

তথ্যবিবরণী                                                                                               নম্বর : ৪০০৯

ডিজিটাল বাংলাদেশ এখন আর স্বপ্ন নয়, বাস্তব
                       -- সজীব আহমেদ ওয়াজেদ

ঢাকা, ৪ কার্তিক (২০ অক্টোবর) :   
	বাংলাদশে এখন বিশ্বের ‘আধুনিক আইটি সিস্টেম রয়েছে’ D‡jøL K‡i cÖavbgš¿xi Z_¨ I †hvMv‡hvM cÖhyw³ welqK Dc‡`óv mRxe আহমেদ ওয়াজেদ e‡jb, ১০ বছর আগে ডিজিটাল বাংলাদেশ নির্মাণে যাত্রা শুরু হয়েছিল। ডিজিটাল বাংলাদেশ এখন আর স্বপ্ন নয়, বাস্তব। 
	প্রধানমন্ত্রীর তথ্য ও যোগাযোগ প্রযুক্তি বিষয়ক উপদেষ্টা সজীব আহমেদ ওয়াজেদ AvR AvMviMvuI‡qi AvBwmwU UvIqv‡i wewmwmÕi wgjbvqZ‡b Z_¨ I †hvMv‡hvM cªhyw³ wefvM Av‡qvwRZ             ই-গভর্নমেন্ট মাস্টার প্ল্যান রিপোর্টের মোড়ক উন্মোচন, এটুআইয়ের তিনটি নাগরিক সেবা উদ্বোধন ও `„wó cÖwZeÜx‡`i gv‡S j¨vcUc weZiY অনুষ্ঠানে cÖavb AwZw_i e³…Zvq এme কথা বলেন।
	উদ্বোধনী অনুষ্ঠানে তথ্য ও যোগাযোগ প্রযুক্তি প্রতিমন্ত্রী জুনাইদ আহ্‌মেদ পলকের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন স্থানীয় সরকার মন্ত্রী মো. তাজুল ইসলাম, স্বাগত বক্তব্য প্রদান করেন তথ্য ও যোগাযোগ প্রযুক্তি বিভাগের সিনিয়র সচিব এন এম জিয়াউল আলম, সম্মানিত অতিথি হিসেবে উপস্থিত ছিলেন বাংলাদেশে দক্ষিণ কোরিয়ার রাষ্ট্রদূত হু কাং-ইল।
	সজীব আহমেদ ওয়াজেদ বলেন, ডিজিটাল মিউনিসিপালিটি সার্ভিস পাইলট প্রজেক্টের মাধ্যমে প্রায় ২০ লাখ নাগরিককে সেবা দেওয়া হবে। ২০২১ সালের মধ্যে ৩০০ মিউনিসিপালিটিকে এই সেবা দেওয়ার লক্ষ্যমাত্রা রয়েছে।
	বিশেষ অতিথির বক্তৃতায় স্থানীয় সরকার মন্ত্রী ১১২টি সেবা ডিজিটাইজড হয়েছে উল্লেখ করে বলেন, সরকারের আরো অনেক সেবা রয়েছে সেগুলো দ্রুত অটোমেশন করতে হবে। তাহলে যথাযথভাবে সার্ভিসগুলো মনিটর  সম্ভব হবে।
	সভাপতির বক্তৃতায় আইসিটি প্রতিমন্ত্রী বলেন, ডিজিটাল সেবাগুলো সম্পর্কে ই-গভর্নেন্স ব্যবস্থায় এগিয়ে যেতে হলে দরকার সময় এবং অর্থের ব্যয় কমিয়ে আনা। তার জন্যই এক্সেস টু ইনফরমেশন (এটুআই) এর উদ্যোগে আমরা চালু করেছি একশপ, একপে এবং একসেবা। ‘সরকারের সব সেবাগুলো আমরা একই প্ল্যাটফর্মে নিয়ে আসতে চাই। পর্যায়ক্রমে সরকারের ৩ হাজার সেবাকে আমরা একসাথে নিয়ে আসব।’ তিনি বলেন, আগামী ২ বছরের মধ্যে ৪০ হাজার ফ্রিল্যান্সার তৈরি করবে আইসিটি বিভাগ। 
	উল্লেখ্য, ‘ডিজিটাল মিউনিসিপালিটি সার্ভিসেস সিস্টেম’ পাইলট প্রকল্পের অধীন পরীক্ষামূলকভাবে ময়মনসিংহ সিটি কর্পোরেশন ও ৯টি পৌরসভা ফরিদপুর, গোপালগঞ্জ, নাটোর, ঝিনাইদহ, টুঙ্গিপাড়া, পীরগঞ্জ, সিংড়া, তারাব ও রামগতিতে ‌‘ডিজিটাল অটোমেশন পদ্ধতিতে নাগরিক সেবা’ প্রদান কার্যক্রম শুরু হয়েছে। 
	পরে আইসিটি উপদেষ্টা ‘ই-গভর্নমেন্ট মাস্টারপ্ল্যান’ রিপোর্টের মোড়ক উন্মোচনের পাশাপাশি পাইলট প্রকল্প হিসেবে ‘ডিজিটাল মিউনিসিপালিটি সার্ভিসেস সিস্টেম’, ‘একসেবা’, ‘একপে’ এবং ‘একশপ’ এরও উদ্বোধন করেন। এছাড়াও দৃষ্টি প্রতিবন্ধী জনগোষ্ঠীর আত্মকর্মসংস্থানের লক্ষ্যে লার্নিং এন্ড আর্নিং ডেভেলপমেন্ট প্রকল্পের আওতায় ১০০ জন দৃষ্টি প্রতিবন্ধীর মাঝে ১০০টি ল্যাপটপ বিতরণ করেন।
#
শহিদুল/ফারহানা/সঞ্জীব/রেজাউল/২০১৯/১৮২৮ ঘণ্টা
Z_¨weeiYx									   b¤^i : 4008

e½eÜzi cÖwZ K…ZÁZvq ¯^í‰`N©¨ Pjw”PÎ I cÖvgvY¨wPÎ wbg©vY 

XvKv, 4 KvwZ©K (20 A‡±vei) :
	RvwZi wcZv e½eÜz †kL gywReyi ingv‡bi Rb¥kZevwl©Kx I gywReel© D`&hvcb Dcj‡ÿ e½eÜzi Rxeb I Av`‡k©i Ici ¯^í‰`N©¨ Pjw”PÎ I cÖvgvY¨wPÎ wbg©vY Kiv n‡”Q|
	RvwZi wcZv e½eÜz †kL gywReyi ingv‡bi Rb¥kZevwl©Kx D`&hvcb Dcj‡ÿ AvR XvKvq AvšÍR©vwZK gvZ…fvlv Bbw÷wUD‡U msm` m`m¨ I Awfbq wkíx AvKei †nv‡mb cvVvb (dviæK) Gi mfvcwZ‡Z¡ ¯^í‰`N©¨ Pjw”PÎ I cÖvgvY¨wPÎ wbg©v‡Y †miv w¯ŒÞ evQvB DcKwgwUi GK mfv AbywôZ nq| 
	evQvB KwgwUi mfvq ¯^í‰`N©¨ Pjw”P‡Îi 36wU w¯ŒÞ Ges cÖvgvY¨wP‡Îi 26wU w¯ŒÞ P‚ovšÍ Kiv nq| mfvq Pjw”PÎ cwiPvjK W. gwZb ingvb I KvRx Kvgvj, Pjw”PÎ Awfbq wkíx †ivwRbv, †iv‡Kqv cÖvPx, wiqvR Avn‡g` Ges Pjw”PÎ I cÖKvkbv Awa`ß‡ii gnvcwiPvjK †gvnv¤§` BmZvK †nv‡mb-mn e½eÜz †kL gywReyi ingv‡bi Rb¥kZevwl©Kx RvZxq ev¯Íevqb KwgwUi EaŸ©Zb Kg©KZ©viv Dcw¯’Z wQ‡jb|
#

bvmixb Rvnvb/dvinvbv/iwdKzj/†iRvDj/2019/1820 NÈv


তথ্যবিবরণী                                                                                                      নম্বর: ৪০০৭
রোহিঙ্গাদের প্রত্যাবাসনের কোনো বিকল্প নেই
                                             - অর্থমন্ত্রী
ওয়াশিংটন (যুক্তরাষ্ট্র) ২০ অক্টোবর : 
অর্থমন্ত্রী আ হ ম মোস্তফা কামাল বলেছেন, বাংলাদেশে অবস্থানরত রোহিঙ্গাদের মিয়ানমারে প্রত্যাবাসনের কোনো বিকল্প নেই। যে কোনো উপায়ে দ্রুততম সময়ের মধ্যে রোহিঙ্গাদের নিজ দেশে ফেরত পাঠাতে বিশ্বব্যাংকের সহায়তা চাওয়া হয়েছে। রোহিঙ্গাদের জন্য বাংলাদেশ মারাত্মকভাবে ক্ষতিগ্রস্ত হচ্ছে। তাই তাদের নিজ দেশে ফিরিয়ে নেওয়া অত্যন্ত জরুরি। এ ক্ষেত্রে  বিকল্প ব্যবস্থা নেওয়ার কোনো সুযোগ নেই। বাংলাদেশ বিশ্বাস করে বিশ্বব্যাংক বিশ্ব নেতৃবৃন্দের সঙ্গে আলাপ করে একটা ইতিবাচক সিদ্ধান্ত নেবে। 
গতকাল ওয়াশিংটনে বিশ্বব্যাংকের প্রধান কার্যালয়ে রোহিঙ্গা শরনার্থী বিষয়ক গোল টেবিল বৈঠক এবং বিশ্বের দুটি শীর্ষস্থানীয় ব্যাংক সিটি ব্যাংক ইন্টারন্যাশনাল ও এইচএসবিসি ব্যাংকের সাথে বৈঠককালে অর্থমন্ত্রী মুস্তফা কামাল এ কথা বলেন। 
অর্থমন্ত্রী বলেন, প্রাণভয়ে পালিয়ে আসা রোহিঙ্গা নাগরিকদের বাংলাদেশে মানবিক কারণে আশ্রয় দেয়া হলেও এখন উচ্চমূল্য দিতে হচ্ছে। কক্সবাজারসহ ঐ এলাকার পুরো পরিবেশ বিপর্যয়ের মুখে পড়েছে। এতে বাংলাদেশের সামাজিক ও জলবায়ুগত চ্যালেঞ্জ বাড়ছে। সামাজিক ক্ষতি ডলার বা টাকার অংকে পরিমাপ করা সম্ভব নয়।
সিটি ব্যাংক ইন্টারন্যাশনাল ও এইচএসবিসি ব্যাংকের সাথে বৈঠক সম্পর্কে  অর্থমন্ত্রী বলেন, ব্যাংক দুটি বাংলাদেশে পুঁজিবাজার ও বন্ড মার্কেটে বিনিয়োগ বাড়াতে চায়। বিশ্বব্যাংকের সভায় এ সংক্রান্ত দুটি আলাদা ভাবে প্রস্তাব করা হয়েছে। এগুলো যাচাই-বাছাই করে সিদ্ধান্ত নেওয়া হবে। 
দক্ষিণ এশিয়া অঞ্চলের বিশ্বব্যাংকের ভাইস প্রেসিডেন্ট হার্টউইগ শেফার, অর্থনৈতিক সম্পর্ক বিভাগের  সচিব মনোয়ার আহমেদ ও অর্থ সচিব আব্দুর রউফ তালুকদার বৈঠকে উপস্থিত ছিলেন।
#
তৌহিদুল/অনসূয়া/রেজ্জাকুল/শামীম/২০১৯/১৬৩৬  ঘণ্টা
 

তথ্যববিরণী                                                                                                  নম্বর: ৪০০৬
ঢাকায় অসংক্রামক রোগ বিষয়ক প্রথম বৈজ্ঞানিক সম্মেলন শুরু
ঢাকা, ৪ কার্তিক (২০ অক্টোবর) : 
	 দেশের চিকিৎসক, গবেষক ও জনস্বাস্থ্য গবেষকদের গবেষণা কাজে উৎসাহিত করতে ঢাকায় শুরু হয়েছে প্রথম বৈজ্ঞানিক কংগ্রেস। ক্লিনিকাল রিসার্চ প্ল্যাটফর্ম, বাংলাদেশ এর আয়োজনে আজ বঙ্গবন্ধু শেখ মুজিব মেডিকেল বিশ্ববিদ্যালয় (বিএসএমএমইউ) -এ প্রথমবারের মতো শুরু হয়েছে ‘অসংক্রামক রোগ বিষয়ক প্রথম বৈজ্ঞানিক সম্মেলন’। সম্মেলনের উদ্বোধনী আয়োজনে প্রধান অতিথি হিসেবে উপস্থিত ছিলেন স্বাস্থ্য সেবা বিভাগের সচিব মো. আসাদুল ইসলাম। অনুষ্ঠানে আরো উপস্থিত ছিলেন বিএসএমএমইউ এর উপাচার্য অধ্যাপক ডা. কনক কান্তি বড়ুয়া, আইসিডিডিআরবি-এর ভারপ্রাপ্ত নির্বাহী পরিচালক এবং সাবেক সচিব সৈয়দ মনজুরুল ইসলাম।
	উদ্বোধনী অনুষ্ঠানে স্বাস্থ্য সেবা বিভাগের সচিব বলেন, এনসিডি বিষয়ে বৈজ্ঞানিক সম্মেলন একটি শক্তিশালী প্রাতিষ্ঠানিক প্ল্যাটফর্ম তৈরির মাধ্যমে বাংলাদেশের চিকিৎসা ও জনস্বাস্থ্য বিষয়ক গবেষকদের মধ্যে গবেষণা সহযোগিতা জোরদার করবে। প্রথম বারের মতো আয়োজিত এই সম্মেলন বাংলাদেশে এনসিডি মোকাবেলা করার জন্য বিভিন্ন ব্যবহারিক কৌশল বিকাশেও সহায়তা করবে।
	এই কংগ্রেসে নয়টি ক্যাটাগরিতে দু’শরও বেশি সায়েন্টিফিক পেপার থেকে সেরা গবেষণাকে বাছাই করা হবে।
#
মাইদুল/অনসূয়া/দীপংকর/শামীম/২০১৯/১৬২৮  ঘণ্টা
  

তথ্যবিবরণী                                                                                                    নম্বর: ৪০০৫
হাইকোর্ট বিভাগে অতিরিক্ত বিচারক নিয়োগ
ঢাকা, ৪ কার্তিক (২০ অক্টোবর) : 
	রাষ্ট্রপতি মোঃ আবদুল হামিদ গণপ্রজাতন্ত্রী বাংলাদেশের সংবিধান এর ৯৮ অনুচ্ছেদে প্রদত্ত ক্ষমতাবলে ৯ জন কে শপথ গ্রহণের তারিখ থেকে অনধিক ২ বৎসরের জন্য হাইকোর্ট বিভাগের অতিরিক্ত বিচারক নিয়োগ করেছেন। 	
	নিয়োগপ্রাপ্তরা হলেন- পিআরএল ভোগরত জেলা ও দায়রা জজ মুহম্মদ মাহ্‌বুব-উল ইসলাম, পিআরএল ভোগরত জেলা ও দায়রা জজ শাহেদ নূরউদ্দিন, সুপ্রীম কোর্টের রেজিস্ট্রার জেনারেল ড. মোঃ জাকির হোসেন, ঢাকার স্পেশাল জজ-৫ ড. মোঃ আখতারুজ্জামান, এডভোকেট মোঃ মাহমুদ হাসান তালুকদার, এডভোকেট কাজী ইবাদত হোসেন, ডেপুটি অ্যাটর্নি জেনারেল কে এম জাহিদ সারওয়ার, এডভোকেট এ কে এম জহিরুল হক এবং ডেপুটি অ্যাটর্নি জেনারেল কাজী জিনাত হক। 
	উল্লেখ্য, এই নিয়োগ শপথ গ্রহণের তারিখ থেকে কার্যকর হবে।
#
অনসূয়া/দীপংকর/শামীম/২০১৯/১৬০২  ঘণ্টা
 

তথ্যবিবরণী                                                                                                      নম্বর: ৪০০৪
গৃহায়ন ও গণপূর্ত মন্ত্রণালয় সম্পর্কিত সংসদীয় স্থায়ী কমিটির ৬ষ্ঠ বৈঠক অনুষ্ঠিত
 ঢাকা, ৪ কার্তিক (২০ অক্টোবর) : 
	গৃহায়ন ও গণপূর্ত মন্ত্রণালয় সম্পর্কিত স্থায়ী কমিটির ৬ষ্ঠ বৈঠক আজ কমিটির সভাপতি ইঞ্জিনিয়ার মোশাররফ হোসেন -এর সভাপতিত্বে জাতীয় সংসদ ভবনের কেবিনেট কক্ষে অনুষ্ঠিত হয়। বৈঠকে কমিটির সদস্য শ ম রেজাউল করিম, নারায়ন চন্দ্র চন্দ, বজলুল হক হারুন, মোঃ মনোয়ার হোসেন চৌধুরী, আনোয়ারুল আশরাফ খান, জোহরা আলাউদ্দিন ও বেগম ফরিদা খানম অংশগ্রহণ করেন।
	গণপূর্ত অধিদপ্তর, রাজধানী উন্নয়ন কর্তৃপক্ষ, জাতীয় গৃহায়ন কর্তৃপক্ষ, চট্টগ্রাম উন্নয়ন কর্তৃপক্ষ, কক্সবাজার উন্নয়ন কর্তৃপক্ষ, রাজশাহী উন্নয়ন কর্তৃপক্ষ, খুলনা উন্নয়ন কর্তৃপক্ষ, নগর উন্নয়ন অধিদপ্তর ও হাউস বিল্ডিং রিসার্চ ইন্সটিটিউট-এর চলমান প্রকল্পসমূহের অগ্রগতি এবং পরিকল্পনা নিয়ে বৈঠকে আলোচনা হয়। চলমান প্রকল্পসমূহ দ্রুততম সময়ের মধ্যে বাস্তবায়নের লক্ষ্যে সংশ্লিষ্ট কর্তৃপক্ষ ও সংস্থাসমূহ নিরলসভাবে কাজ করে যাচ্ছে বলে মন্ত্রণালয়ের পক্ষ হতে জানানো হয়। 
	চট্টগ্রাম শহরের জলাবদ্ধতা নিরসনকল্পে খাল পুনঃখনন, সম্প্রসারণ, সংস্কার ও উন্নয়ন সম্পর্কে বৈঠকে আলোচনা হয়। এ প্রকল্প বাস্তবায়নে চট্টগ্রাম উন্নয়ন কর্তৃপক্ষকে দ্রুততার সাথে কাজ করার পরামর্শ প্রদান করে স্থায়ী কমিটির সভাপতি। কক্সবাজার সমুদ্র সৈকতের পরিবেশ ও কক্সবাজার শহরের সার্বিক উন্নয়নে কক্সবাজার উন্নয়ন কর্তৃপক্ষকে নিরলসভাবে কাজ করার পরামর্শ প্রদান করে কমিটি। উন্নয়নের ধারাবাহিকতা অব্যাহত রাখতে রাজধানী উন্নয়ন কর্তৃপক্ষ, খুলনা উন্নয়ন কর্তৃপক্ষ, রাজশাহী উন্নয়ন কর্তৃপক্ষ ও অন্যান্য সংস্থাকে  স্বচ্ছতা ও সমন্বয়ের মাধ্যমে একযোগে কাজ করার আহ্বান জানানো হয়। 
	বৈঠকে গৃহায়ন ও গণপূর্ত মন্ত্রণালয়ের সচিব ও অন্যান্য কর্মকর্তাগণ, সংশ্লিষ্ট কর্তৃপক্ষসমূহের চেয়ারম্যানগণ, গণপূর্ত অধিদপ্তরের প্রধান প্রকৌশলী ও বাংলাদেশ জাতীয় সংসদ সচিবালয়ের সংশ্লিষ্ট কর্মকর্তাবৃন্দ উপস্থিত ছিলেন। 
#
মোকাম্মেল/অনসূয়া/পরীক্ষিৎ/শামীম/২০১৯/১৪৪৬  ঘণ্টা

